
ՆԵՐԱԾՈՒԹՅՈՒՆ 

Ավարտական հետազոտությունները մտահղացումից մինչև աշխատանքի վերջնական ձևավորումը, 

իրականացվում է միանգամայն յուրահատուկ մոտեցմամբ: Այնուամենայնիվ,  հետազոտության 

իրականացման համար կարելի է սահմանել որոշ մեթոդաբանական մոտեցումներ, ինչն էլ կոչվում է 

ուսումնասիրել գիտականորեն: Ժամանակակից գիտահետազոտական միտքը ձգտում է թափանցել 

ուսումնասիրվող առարկաների և երևույթների էության մեջ: Դա հնարավոր է այն պայմաններում, երբ 

ուսումնասիրվող օբյեկտը քննվում է իր ծագման և զարգացման ամբողջության մեջ, այսինքն՝ ցուցաբերվում 

է պատմական մոտեցում դրա ուսումնասիրությանը:Հայտնի է,որ  նոր արդյունքները և անցյալում ձեռք 

բերված գիտելիքները գտնվում են դիալեկտիկական փոշխազդեցության մեջ: Լավագույնն ու առաջավորը հնից 

անցնում են նորին և նրան տալիս ուժ ու արդիականություն: Երբեմն մոռացված հինը վերածնվում է  նոր 

հիմքի վրա և ապրում  երկրորդ կյանք, բայց արդեն նոր,առավել կատարյալ տեսքով: Հետազոտել, 

ուսումնասիրել՝ նշանակում է իրականացնել որոնողական աշխատանք՝ կարծես նայելով դեպի ապագան: 

Երևակայությունը, երազանքը, որոնք հենվում են գիտության և տեխնիկայի իրական նվաճումների վրա, 

համարվում են գիտական հետազոտության կարևոր գործոններ: Միաժամանակ, գիտական հետազոտությունը 

գիտական կանխատեսման հիմնավորված կիրառումն է, կշռադատված հաշվարկը: Գիտականորեն 

ուսումնասիրել ՝ նշանակում է լինել գիտականորեն օբյեկտիվ. չի կարելի  փաստերը մի կողմ դնել միայն այն 

պատճառով, որ դժվար է դրանք բացատրել կամ գտնել դրանց գործնական կիրառությունը: Գիտության մեջ 

նորի էությունը ոչ միշտ է տեսանելի հետազոտողին: ՈՒսումնասիրել՝ նշանակում է չափել այն ամենը, ինչ 

հնարավոր է չափել, ցույց տալ ուսումնասիրվող օբյեկտի կամ երևույթի հարաբերակցությունն արդեն 

հայտնիի հետ:  Հետազոտությամբ բավարար չէ միայն հաստատել  նոր փաստ.կարևոր է դրան տալ գիտական 

բացատրություն, ցույց տալ դրա ճանաչողական, տեսական կամ գործնական նշանակությունը: 

Հետազոտությունների համար գաղափարները ծնվում են պրակտիկայից, շրջակա աշխարհի դիտարկումներից 

և ուսումնական պահանջներից: ՈՒսումնառությունը առաջադրում է կոնկրետ խնդիրներ, բայց միշտ չէ, որ 

անմիջապես գտնվում են դրանց արդյունավետ լուծումներ: Այդ ժամանակ օգնության է գալիս հետազոտողի 

կարողությունը՝ առաջադրելու խնդրի լուծման նոր ու արտասովոր եղանակ: Սեփական պրակտիկայում ինձ 

համար հետազոտման օբյեկտ է հանդիսացել դպրոցը՝ մասնավորապես 9-րդ դասարանը: Հետազոտման 

հիմքում սովորողների տրամաբանական և ստեղծագործական ունակությունների ուսումնասիրությունն է, որի 

ցածր մակարդակը որոշակի աշակերտների մոտ պատճառ հանդիսացավ,որպեսզի հետազոտական աշխատանք 

իրականացնեմ և որոշակի մեթոդների օգնությամբ հասնեմ խնդրի,  եթե ոչ լիակատար,  ապա գոնե մասնակի 

հաղթահարմանը և լուծմանը: Սովորողների տրամաբանական և ստեղծագործական ունակությունները 

կփորձենք զարգացնել պրոբլեմային ուսուցման մեթոդների միջոցով: Մտածողությունը , ընդգրկում է մտքերի 

ու զուգորդությունների նպատակաուղղված հոսքը, որը կարող է հանգեցնել իրականության հանդեպ 

եզրակացության: 

Մտածողությունը թույլ է տալիս սովորողներին մեկնաբանել, ներկայացնել կամ մոդելավորել աշխարհում 

իրենց փորձառությունը և կանխատեսումներ անել հենց այդ աշխարհի վերաբերյալ։ Ուստի այն օգտակար է 

այն օրգանիզմի համար, որն ունի կարիքներ, նպատակներ և ցանկություններ, քանզի այն հնարավորություն 

է տալիս ծրագրեր կազմել հենց այդ նպատակներն իրականացնելու համար։ժամանակակից դասի 

արդյունավետության բարձրացումը ենթադրում է մի շարք մեթոդների գործադրում, որոնք հնարավորություն 

կտան զարգացնել սովորողների ճանաչողական ակտիվությունն ու ստեղծագործական ընդունակությունները: 

Հարկավոր է հասնել նրան, որ սովորողները  թե’ դասի ընթացքում, և թե’ դասից դուրս կարողանան դրանք 

ինքնուրույնաբար կիրառել և մտապահել : Պրոբլեմային ուսուցման մոդելով առաջնորդվող ուսուցիչները 

գործուն մասնակցություն են ունենում աշակերտների հետազոտության խնդիր ընտրելու հարցում, քանի որ 

սա աշակերտներին ավելի է ոգևորում: Օրինակելի իրավիճակն առնվազն պետք է բավարարի հետևյալ հինգ 

չափանիշների. 

 Պետք է իրական լինի: Սա նշանակում է, որ խնդիրը պետք է խարսխված լինի ոչ թե գիտության տվյալ 

ճյուղի սկզբունքներին, այլ աշակերտի իրական կենսափորձին: 

 Խնդիրը պետք է որոշ չափով ոչ հստակ ձևակերպում ունենա, որպեսզի իր խորհրդավորությամբ ու 

խճճվածությամբ գրավի աշակերտին: 

 Խնդիրը պետք է իմաստալից լինի և համապատասխանի աշակերտների մտավոր զարգացման 

մակարդակին: 

 Խնդիրը պետք է բավարար չափով ընդգրկուն լինի, որպեսզի ուսուցիչը հնարավորություն ունենա 

իրագործել իր ուսուցողական նպատակը: 

 Ցանկալի է, որ օրինակելի խնդրի լուծումը խմբային աշխատանք ներառի: 

 

ԳԼՈՒԽ 1. ՏՐԱՄԱԲԱՆՈՒԹՅԱՆ ՈՒՍՈՒՄՆԱՍԻՐՈՒԹՅԱՆ ՆՇԱՆԱԿՈՒԹՅՈՒՆԸ 

1.1 ԻՆՉՊԵՍ ԵՆՔ ՄԵՆՔ ՃԱՆԱՉՈՒՄ ԱՇԽԱՐՀԸ 

Աշխարհի ճանաչումը կամ իմացությունը սկսվում է շրջապատող իրականության հետ անմիջական 

շփումից, սուբեյկտ- օբյեկտ հարաբերությունից: Սուբյեկտ ասելով տվյալ դեպքում նկատի է առնվում 

ճանաչող մարդը, իսկ օբյեկտ՝ այն, ինչը իմացության առարկան է: Տրամաբանությանը նվիրված 

գրականությունում ընդունված է /իմացության առարկա/ անվանել այն,ինչը մեր դատողությունների, 

կշռադատությունների, քննարկումների նյութն է: Մարդն աշխարհը ճանաչում է իմացության զգայական և 

տրամաբանական աստիճանների միջոցով: Զգայական իմացությունը, որը հաճախ անվանվում է նաև կենդանի 

հայեցողություն, իականացվում է զգայարանների ՝ տեսողուրյան, լսողության,ճաշակելիքի, շոշափելիքի 

օգնությամբ: Երբ մարդու գիտակցության մեջ վերարտադրվում է առարկայի զգայական պատկերը առարկայի 

բացակայության պայմաններում՝ այն կոչվում է մտապատկեր: Վերջինս զգայական մտածողության 

բարձրագույն ձևն է և, միևնույն ժամանակ, զգայականից տրամաբանական իմացության անցնելու կամուրջը: 

Այդ անցումն անհրաժեշտություն է մարդկային իմացության համար,քանի որ զգայական իմացությամբ 

սահմանափակվելու դեպոքում մարդու գիտելիքները շրջապատող աշխարհի և իր իսկ նեքնաշխարհի մասին 

զգալիորեն թերի կլինեին: Մեր զգայարանների միջոցով մենք չենք կարող գիտելիքներ ստանալ մեր անցյալի 

ու ապագայի վերաբերյալ և նաև այսօր գոյություն ունեցող այն առարկաների մասին, որոնք գտնվում են 

այնտեղ, որտեղ մենք չենք գտնվում, ավելի ստույգ , որոնք դուրս են մնում մեր զգայարանների 

գործունեության շրջանականերից: Երբեմն էլ մեր զգայարաններն մեզ կարող են մոլորության մեջ գցել,եթե 

անմիջականորեն հավատանք նրանց հաղորդած տվյալներին: Շատ հաճախ մենք ընկնում ենք պատրանքների, 

մոլորությունների,թյուրիմացությունների մեջ,սակայն վերջիններս ուղղվում են ճշտվում,ճշգրտվում են 

տրամաբանական իմացության շնորհիվ: Տրամաբանական իմացությունը իմացության բարձրագույն ձևն է, 

որն իրականանում է մտքի ձևերի , հասկացության, դատողության մտահանգման միջոցով, դրանցից կազմված 

վարկածների, պրոբլեմների, տեսությունների եղանակով: Տրամաբանական իմացությունը բացահայտում է 

առարկաների խոր, թաքնված կապերը, էությունը: Զգայական իմացությունից սովորողի մոտ անցումը դեպի 

տրամաբանական իմացությանը նշանակվում է առարկաների երևութական,արտաքին հատկությունների 

ճանաչումից անցում դեպի դրանց էության բացահայտումը: Զգայական  և տրամաբանական իմացությունը 

սերտաճած են: Մարդու զգայարանների միջոցով ստացված տվյալներն իմացության հիմքն են, դրանք են, որ 

կենսականորեն սնում են տրամաբանական իմացությունը: Վերջինս էլ, ամփոփելով այդ տվյալները, 

վերաիմաստավորում է դրանք, ճշգրտում պատրանքները, թափնցում առարկաների խորը էությունները, 

ստեղծում տեսություններ, որոնք կիրառվում ու ստուգվում են պրակտիկայում,ծառայում իրականության 

վերափոխմանը: 

1.2 ԻՆՉ Է ՈՒՍՈՒՄՆԱՍԻՐՈՒՄ ՏՐԱՄԱԲԱՆՈՒԹՅՈՒՆԸ 

Տրամաբանությունը ուսումնասիրում է մտքի ձևերը, դրանց շաղկապման եղանակներն ու օրենքները, 

ճշմարիտ նախադրյալներից ճշմարիտ եզրակացություն ստանալու պայմանները: 

Որպես գիտություն տրամաբանությունը ձևավորվել է մ.թ.ա.4-րդ դարում Հին աշխարհի հույն մեծ մտածող 

Արիստոտելի աշխատությունների շնորհիվ: Բազմաթիվ դարերի ընթացքում Արիստոտելի ստեղծած 

տրամաբանությունը ըստ էության միակ գիտությունն էր մտքի ձևերի ու կառուցվածքների մասին: Սակայն 

նոր ժամանակներում և ապա մեր ժամանակաշրջանում ստեղծվեցին մի շարք այլ տրամաբանական 

գիտություններ, որոնք սկսեցին բացահայտել մտքի ձևերի ու կառուցվածքների ՝արիստոտելյան 

տրամաբանության շրջանականերից դուրս մնացած հատկություններ: Տարբեր տրամաբանական 

գիտությունների իրական տեղն ու դերը ճիշտ ըմբռնելու համար պետք է բացահայտել դրանց 

առանձնահատկությունը մտքի ձևերի հետազոտման տեսանկյունից: Այն տրամաբանությունը,որը ձևավորվել 

է Արիստոտելի գործերում և իր աստիճանական զարգացումն է ապրել ու հասել մեր օրերին, հաճախ 

անվանում են ձևական տրամաբանություն: Վերջինիս առանձնահատկությունն այն է, որ, մտքի ձևերն ու 

կառուցվածքը ուսումնասիրելիս, վերացարկում մտքերի կոնկրետ ու մասնավոր բովանդակությունից: 

Տրամաբանության գիտության խոշորագույն ներկայացուցիչը Հին Հայաստանում եղել է Դավիթ Անհաղթը: 

Մաթեմատիկական տրամաբանության վերելքը պայմանավորված է Ջորջ Բուլի,Ավգուստ դը Մորգանի, Կուրտ 

Գյոդելի,Ստեֆան Կլինիի և այլոց աշխատություններով: Միայն տարբեր տրամաբանական գիտությունների 

ու համակարգերի գիտական արդյունքների համատեղ հաշվի առնելը կարող է հարաբերականորեն լրիվ 

պատկերացում տալ մտքի ձևերի ու դրանց շաղկապման օրենքների մասին: 

1.3 ՏՐԱՄԱԲԱՆՈՒԹՅԱՆ ՈՒՍՈՒՄՆԱՍԻՐՈՒԹՅԱՆ ՆՇԱՆԱԿՈՒԹՅՈՒՆԸ 

Տրամաբանական մտածելակերպը սովորողի  կարևորագույն հատկանիշներից մեկն է: Իր ամենօրյա 

կենսագործունեությունում մարդը որպես կանոն դատում է տրամաբանորեն: Կարող է հարց առաջանալ՝ այդ 

դեպքում ի՚նչ անհրաժեշտություն կա ուսումնասիրելու տրամաբանությունը: Հարցին պատասխանելու համար 

դիմենք համանմանությանը: Յուրաքնչյուր մարդ խոսում է մայրենի լեզվով, անկախ այն բանից՝ մայրենի 

լեզվի քերականությունն ուսումնասիրե՚լ է, թե՝ոչ:Սակայն մի բան է քերականությունը չսովորած,մեկ այլ՝ 

վերջինս ուսումնասիրած մարդու մայրենի լեզուն: Մայենի լեզվի քերականության ուսումնասիրությունը 

բարձրացնում է լեզվական կուլտուրան: Տրամաբանության գիտության ուսումնասիությունը բարձրացնում է 

մարդու տրամաբանական կուլտուրան, նրա տրամաբանական մտածելակերպը դարձնում էլ ավելի կուռ ու 

համոզեցուցիչ: Սակայն գիտամանկավարժական գրականության մեջ միասնական տեսակետ չի ձևավորվել: 

Ավելին, հաճախ արտահայտվում են միմյանց հակադիր,իրարամերժ  կարծիքներ: Մասնավորապես ԽՍՀՄ-ում, 

որի կրթական ավանդույթները պահպանվում էին նաև մեր երկրում ,50-60-ական թվականներին գերիշխում 

և իրականացվում էր այն տեսակետը, որ անհրաժեշտ է միջնակարգ դպրոցում դասավանդել առանձին 

/Տրամաբանություն/ առարկա: Սակայն հետագայում, գաղափարական և քաղաքական նկատառումներից 

ելնելով, դադարեցվել է այդ առարկայի դասավանդումը, և առաջին պլան է մղվել այն տեսակետը, թե 

տրամաբանական մտածողության զարգացման համար պետք է բավարարվել մաթեմատիկայի ընձեռած 

հնարավորություններով,իսկ նման հնարավորություններ ստեղծեցին Ա.Ն. Կոլմոգորովի գլխավորությամբ 

ստեղծված դասագրքերը: 

20-րդ դարի վերջին տասնամյակաում , ինչպես ՀՀ-ում, այնպես էլ արտերկրում,նոր մոտեցումներ 

ձևավորվեցին սովորողների տրամաբանական մտածողության զարգացման խնդրի վերաբերյալ: 

Մասնավորապես, արժեքավոր էին ակադեմիկոսներ Գ.Ա.Բրուտյանի,Հ.Ա.Գևորգյանի և այլոց կողմից 

ստեղծված ձեռնարկները: Սակայն դրանով հիմնահարցը  դեռևս լիարժեք լուծում չէր ստանում: Այդ 

ընթացքում ձևավորվեց մեկ այլ մոտեցում ևս, որի էությունն հետևյալն է.տրամաբանական որոշակի 

գիտելիքներ ներառել մաթեմատիկայի առարկայական ծրագրերում և դրանով հուսալի հիմքերի վրա դնել 

ինչպես մաթեմատիկական կրթության բովանդակությունը շ, այնպես էլ սովորողների տրամաբանական 

մտածողության զարգացումը: Վերջին տասնամյակում ձևավորված այդ մոտեցումը կյանքի կոչելու հարցում 

լուրջ ներդրում էին հանդիսանում Հ.Ս.Միքայելյանի հեղինակած դասագրքերը, որոնցով նոր փուլ սկսվեց 

սովորողների լեզվատրամաբանական մտածողությունը մաթեմատիկայի ուսուցման միջոցով զարգացնելու 

գործում: Այդ մոտեցումը ամրագվրեց նաև ՀՀ կառավարության կողմից հաստատաված /Հանրակրթական 

պետական կրթակարգում/ և /Միջնակարգ կրթության պետական չափորոշչում/: Սակայն, դրա հետ 

մեկտեղ,տրամաբանական գիտելիքները հանրակրթական ծրագրերում ներառելու հարցի վերաբերյալ վեճերը 

դեռ չեն հանդարտվել: Որոշ հեղինակներ, հավատարիմ մնալով խորհրդային վերջին տասնամյակների 

կրթական ավանդույթներին, քայլեր ձեռնարկեցին  և ՀՀ հանրակրթական միջին դպրոցի հանրահաշվի 

ծրագրերից դուրս մղեցին տրամաբանությանը վերաբերվող նյութը: Այսպիսով, հիմնահարցի վերաբերյալ 

գոյություն ունեցող մոտեցումների հակասությունը բավարար հիմք է տալիս եզրակացնելու,որ այն լուջ 

հետազոտությունների կարիք ունի, և նրա լուծումից զգալիորեն կախված է կրթուրյան բովանդակության 

ուղղությունն ու ընթացքը: Հարցի լուծումը պահանջում է նաև որոնել ուղիներ, որոնք կնպաստեն 

սովորողների լեզվատրամաբանական մտածողության բնականոն զարգացմանը, ներառված կլինեն 

մաթեմատիկական հասկացությունների, դատողությունների և մտահանգումների ծրագրային կաղապարների 

շրջանակներում և կունենան սովորողների հետաքրքրասիրությունն բավարարելու ներուժ: 

Համապատասխանող ուսումնական նյութի մեթոդական մշակումը  և փորձարկումը խիստ հրատապ է 

մանավանդ հանրահաշվի դասընթացում տրամաբանության տարրերի բացակայության պայմաններում: 

Գիտական և մեթոդական գրականության հանգամանալի վերլուծությունը ցույց է տալիս, որ մաթեմատիկայի 

դպրոցական դասընթացում  տրամաբանության տարրերի ներառման վերաբերյալ Ա.Ա. Ստոլյարի ՅՈԻ. 

Ա.Պետրովի, Վ.Ի.Ռիժիկի և այլոց կողմից կատարված հետազոտությունները կրուն են զուտ վերլուծական 

բնույթ և չեն ապահովում ընդհանուր հարցադրումների մակարդակից անցում առարկայական բովանդակային 

դաշտ, ուստի և գրեթե չեն արծարծում ուսուցման մեթոդիկայի մշակման հարցեր: Այդպիսի մշակումներ 

արված միայն միջին դպրոցի մաթեմատիկայի դասընթացին: Անհրաժեշտ է ուսուցման գործընթացում  

տրամաբանության տարրեր ներառելու և դրա միջոցով սովորողների լեզվատրամաբանական մտածողության 

զարգացումը ապահովող տեսական և գործնական արդյունավետ ուղիներ և դրանց իականացմանն ուղղված 

մեթոդապես մշակված և փորձարկված համապատասխան նյութեր և երաշխավորություններ: Պարզաբանել և 

ուսուցման համար ժամանակակից այն մեթոդներն ու մեթոդկան հնարները, որոնց կիրառությունը 

արդյունավետ է սովորողների տրամաբանության զարգացման համար: Տրամաբանությունը և լեզվի 

փիլիսոփայությունը սերտ կապված են իրար:Տրամաբանությունը ունի անմիջական ազդեցություն 

ուսումնասիրությունների տարբեր ոլորտների վրա։ Տրամաբանության և տրամաբանության ու առօրյա խոսքի 

միջև կապերի ուսումնասիրությունները կարող են օգնել մարդուն ավելի լավ ձևակերպել իր սեփական 

փաստերը և քննադատել ուրիշների փաստերը։ Շատ հայտնի փաստեր ունեն սխալներ, որովհետև շատ մարդիկ 

անփորձ են տրամաբանության ոլորտում և անտեղյակ են, թե ինչպես ձևավորել ճիշտ փաստ: Եթե 

ապացույցների ուսումնասիրումը կարևոր էր առարկաները ճշմարիտը պահելու համար, տրամաբանությունը 

շատ կարևոր է բանականության համար։ Այստեղ մենք ունենք փաստերի ձևերը անըդհատ ուսումնասիրող 

սահմանված տրամաբանություն։ Փաստերի դատողությունները լինում են մի քանի տեսակի, բայց միայն 

որոշներն են գտնվում բուն տրամաբանության հովանավորության տակ։ 

Դեդուկցիան զբաղվում է առաջարկված նախադրումների տրամաբանական պայմաներով և հանդիսանում 

է տրամաբանության հետ ամենասերտ կապ ունեցող ձևը։ Տրամաբանության սեղմ գաղափարը այն է, որ 

տրամաբանությունը բաղկացած է միայն դեդուկցիայից, չնայած այս սեղմ գաղափարը վիճաբանորեն մերժել 

է ոչ ստանդարտ տրամաբանությունը։ 

ԳԼՈՒԽ 2.ՍՏԵՂԾԱԳՈՐԾԱԿԱՆ ՄՏԱԾՈՂՈՒԹՅՈՒՆ․ ՄԵԹՈԴԻԿԱՆԵՐ 

2.1Ստեղծագործական մտածողության մեթոդիկաներ , որոնք նպաստում են յուրօրինակ մտքերի 

համախմբմանն ու նոր մտքերի ստեղծման գործընթացին՝ օգնելով գտնել առաջացած խնդիրների և 

դժվարությունների համար նոր, յուրօրինակ մոտեցումներ և լուծումներ։ Ստեղծագործական գործունեության 

մեթոդիկաները oգնում են ավելի հստակ ձևակերպել խնդիրները, արագացնում են նոր գաղափարներ գտնելու 

գործընթացը, ինչպես նաև ավելացնում են դրանց քանակը, լայնացնում են խնդիրների վերաբերյալ արդեն 

եղած տեսակետները և ոչնչացնում իմացական արգելքները։ Մեթոդիկաները որպես այդպիսին իրենցից 

ալգորիթմեր չեն ներկայացնում, որոնց հետևելով անպայման խնդիրների լուծումներ կարելի է գտնել, այլ 

տալիս են ուղղվածություն ու կարգուկանոն մտքերի ու գաղափարների առաջացման ու ուղղորդման համար։ 

Մեթոդիկաները կրճատում են գաղափարների փնտրտուքի ժամանակը՝ կազմակերպելով և դարձնելով ավելի 

արդյունավետ բուն մտքերի որոնման գործընթացը։ Գոյություն ունեն ստեղծարարույթան մեթոդիկաների 

ինչպես անհատական, այնպես էլ՝ խմբով կամ զույգերով աշխատելու ձևեր։ Ստեղծարարության 

մեթոդիկաների խնդիրները 

 Խնդրի հստակ ձևակերպում 

https://hy.wikipedia.org/wiki/%D5%8D%D5%BF%D5%A5%D5%B2%D5%AE%D5%A1%D5%A3%D5%B8%D6%80%D5%AE%D5%A1%D5%AF%D5%A1%D5%B6_%D5%A3%D5%B8%D6%80%D5%AE%D5%B8%D6%82%D5%B6%D5%A5%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D5%8D%D5%BF%D5%A5%D5%B2%D5%AE%D5%A1%D5%A3%D5%B8%D6%80%D5%AE%D5%A1%D5%AF%D5%A1%D5%B6_%D5%A3%D5%B8%D6%80%D5%AE%D5%B8%D6%82%D5%B6%D5%A5%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D4%BD%D5%B6%D5%A4%D5%AB%D6%80

 Ելքային տվյալների հավաքագրում 

 Ելքային տվյալների կառուցակարգման համար չափորոշիչների մշակում 

 Կառուցակարգել ելքային տվյալները 

 Բազմակողմանիորեն ուսումնասիրել ելքային տվյալները 

 Լայնացնել խնդրահարույց իրավիճակի ենթաճյուղերը 

 Խնդրի վերաբերյալ մի քանի տեսակետ մշակել 

 Առաջ քաշել հնարավոր լուծումների առավելագույն քանակ 

 Մշակել առավել հնարավոր լուծումներից ընտրություն կատարելու սկզբունք 

 Հանել մտավոր արգելքները 

 Արագացնել մտքերի գեներացման գործընթացը 

 Դուրս բերել իսկապես արդյունավետ ու յուրօրինակ լուծումներ 

Հայտնի մեթոդիկաներ 

Ուղեղային գրոհ 

Խնդիրների լուծման օպերատիվ տարբերակներից մեկն է, որը հիմնված է ստեղծագործական 

գաղափարների հավաքագրման վրա, որի ընթացքում մասնակիցներին ասվում է տալ հնարավորինս շատ 

լուծումների տարբերակներ առկա խնդրին՝ անգամ ամենաֆանտաստիկ ու առաջին հայացքից անհնար 

թվացող։ Որից հետո ասված տարբերակներից ընտրվում են ամենահնարավորները, որոնք կարող են լինել 

տվյալ իրավիճակի համար լավագույն լուծում։ Դասվում է արագ գնահատման մեթոդնների շարքին։ Մեթոդը 

հայտնագործվել է գովազդային հայտնի կազմակերպության տնօրեններց մեկի՝ Ալեքս Ասբորնի կողմից և 

նկարագրվել իր՝ «Ի՞նչպես հորինել» գրքում 1942 թ-ին։ 

Հենրի Ալշտուլերի խնդիրների հայտանգործման տեսություն 

Մեթոդիկան հիմնվել է 1946 թ-ին գրող-ֆանատիկ Հենրի Ալշտուլերի կողմից։ Այն իրենից ներկայացնում 

է մեթոդոլոգիա, գործիքների համախումբ, գիտելիքների պահոց և տեխնոլոգիաների համախումբ, որոնց 

շնորհիվ մոդելավում են նորագույն գաղափարներ և որոշումներ։ Այն իրենից ներկայացնում է խնդրի 

ձևավորման գործիքներ և մեթոդներ, որոնց միջոցով կարողանում են ձևակերպել խնդիրներ, կատարել 

համակարգային վերլուծություն։ Ի տարբերություն «Ուղեղային գրոհ» մեթոդիակայի, այս մեթոդիկայի 

նպատակը համարվում է նոր համակարգի հայտնաբերումը կամ բարելավումը։ 

Դելֆիի մեթոդ 

Մեթոդիկան թույլ է տալիս հարցերի, ուղեղային գրոհի միջոցով հասնել մաքսիմալ փոխհամաձայնության 

խնդրի լուծման հարցում։ Դելֆյան մեթոդի միջոցով իրականացվող վերլուծությունը անց է կացվում մի քանի 

փուլով, արդյունքները մշակվում են վիճակակգրական մեթոդների միջոցով։ Մեթոդի հիմնային սկզբունքը 

հետևյալում է՝ անկախ փորձագետների մի խումբ, ովքեր հաճախ չեն ճանաչում մեկը մյուսին, ավելի 

արդյունավետ են գնահատում ու կանխատեսում են արդյունքները, քան՝ մասնագիտական խմբերը։ Թույլ է 

տալիս խուսափել հակառակ տեսակետներ ունեցող մասնագետների միմյանց հետ բախումից, քանի որ 

բացառում է փորձագետների անմիջական շփումը մեկը մյուսի հետ և հետևաբար նաև խմբային 

փոխազդեցությունը, որը ծագում է համատեղ աշխատանքի ժամանակ և բացառվում է կարծիքների 

հարմարեցումը մեկը մյուսին։ Թույլ է տալիս հարցումներ անել անկախ ու առանձին՝ առանց մեկը մյուսի 

հետ շփվելու։ 

Սուբյեկտներն են՝ 

 Հետազոտողների խումբ, որոնցից յուրաքանչյուրը պատասխանում է առանձին՝ գրավոր ձևով: 

 Կազմակերպչական խումբ, որը միացնում է հետազոտողների կարծիքները մեկը մյուսին: 

Լատալ մտածողություն (Էդուարդ դը Բոնո) 

Բրիտանացի բժիշկ Էդվարդ դե Բոնոն առաջարկել է ստեղծագործելու և մտածողության բազմաթիվ 

մեթոդիկաներ։ Նա հանդիսանում է լատալ մտածողության հեղինակը, որը տարբերվում է սովորական 

հորիզոնական մտածողության ձևերի վրա հիմնաված մեթոդիկաներից նրանով, որ հարցականի տակ է դնում 

ելքային պայմանները։ Լատալ մտածողության տեսակներից մեկն է վեց գլխարկների մեթոդիկան (սպիտակ՝ 

https://hy.wikipedia.org/wiki/%D4%B7%D5%A4%D5%BE%D5%A1%D6%80%D5%A4_%D5%A4%D5%A5_%D4%B2%D5%B8%D5%B6%D5%B8

վերլուծական մտածողություն, կարմիր՝ զգացմունքային մտածողություն, սև՝ քննադատական մտածողություն, 

դեղին՝ լավատեսակն մտածողություն, կանաչ՝ ստեղծագործական մածողություն, կապույտ՝ լայնածավալ 

մտածողություն)։ Մետաֆորիկ դիտանկյունից նայելիս՝ մարդը, կրելով գլխարկներից յուրաքանչյուրը, սկսում 

է խնդրին նայել տարբեր տեսակետներից։ 

Սինեկտիկա (Ուիլյամ Գորդոն) 

Ստեղծարարության մեթոդիկան, որը ստացել է սինեկտիկա անվանումը, մշակվել է 1940-ական 

թվականներին Ուիլյամ Գորդոնի կողմից։ Այստեղ մասնակիցները փորձում են «հայտնին դարձնել 

տարօրինակ, իսկ տարօրինակը՝ հայտնի»։ Մեթոդիկան բաղկացած է 10 քայլերից. վերլուծություն և խնդրի 

որոշում, խնդրի լուծման ինքնաբուխ տարբերակների առաջարկում, խնդրի նոր ձևակերպում, ուղիղ 

մենախոսությունների կազմակերպում, սիմվոլիկ մենախոսությունների կազմակերպում, անձնային 

մենախոսությունների կազմակերպում, նորից ուղղակի մենախոսությունների կազմակերպում, 

մենախոսությունների դուրս բերումը խնդրի լուծման և մոտեցումների մշակման ուղղությամբ։ 

Պրակտիկ կիրառությունը 

Մեթոդիկաները, որոնք առաջացնում են ստեղծագործական մտածողություն, կիրառվում են կյանքի տարբեր 

բնագավառներում, պահանջում են յուրօրինակ գաղափարներ։ Այս ամենի հետ մեկտեղ օրինակ հնարամիտ 

խնդիրների լուծման տեսություն մեթոդիկան և մորֆոլոգիական վերլուծությունը, տարածված է ինժեներների 

և գյուտարարների շրջանակներում։ Լատալ մտածողության մեթոդիկան կիրառվում է բիզնեսի և գովազդի 

ոլորտում։ Ուոլթ Դիսնեյի մեթոդը և մտագրոհը օգտագործվում է զանազան խնդիրների լուծման նպատակով 

արվող քննարկումների ընթացքում։ Հաճախ խնդիրների ստեղծագորական մոտեցում տալու նպատակով 

կիրառվում են գաղափարների գրաֆիկական պատկերներ՝ քարտեզների, դիագրամների տեսքով։ 

2.1ՍՏԵՂԾԱԳՈՐԾԱԿԱՆ ՄՏԱԾՈՂՈՒԹՈՒՆ 

Ստեղծագործական մտածողությունը դա մտածողության միջոց է, որը ստեղծում է նախկինում գոյություն 

չունեցող լուծումներ նոր կամ հին խնդիրների համար: Դա ստեղծագործականության հետ կապված 

https://hy.wikipedia.org/wiki/%D5%88%D6%82%D5%B8%D5%AC%D5%A9_%D4%B4%D5%AB%D5%BD%D5%B6%D5%A5%D5%B5%D5%AB_%D5%B4%D5%A5%D5%A9%D5%B8%D5%A4

հասկացություն է, որը կարող է խթանվել ինչպես չկառուցված գործընթացով, ինչպիսին է ուղեղի փոթորիկը, 

այնպես էլ կառուցվածքային գործընթացով, ինչպիսին է կողային մտածողությունը: 

Ստեղծագործական մտածողության ամենակարևոր բաղադրիչներից են քննադատական մտածողությունը, 

սոկրատական հարցերը, հեռանկարային փոփոխությունները և այլն: Ստեղծագործական մտածողությունը, 

ինչպես հուշում է նրա անունը, վերաբերում է մտածողության այն ձևին, որն ունի ստեղծագործելու 

ունակություն. այսինքն ՝ ունենալով մտածելու ունակություն այնպես, որ սեփական միտքն ունակ լինի նոր 

բան ստեղծել, հորինել կամ արտադրել: 

ԳԼՈՒԽ 3.ՊՐՈԲԼԵՄԱՅԻՆ ՈՒՍՈՒՑՈՒՄ 

3.1ՊՐՈԲԼԵՄԱՅԻՆ ՈՒՍՈՒՑՄԱՆ ՄԵԹՈԴՆԵՐ 

Վերջին ժամանակներում ուսուցման ընթացքում աշակերտների իմացական հետաքրքրասիրության 

զարգացման նպատակաով դպրոցական ուսուցման շրջանակներում ակտիվորեն սկսվեց կիրառվել 

պրոբլեմային ուսուցման մեթոդը: Այս հարցով խորապես զբաղվել է Մ.Է. Մախմուտովը և ստեղծել է մի 

ստվարածավալ աշխատություն, որը կոչվել է /Պրոբլեմնոյե օբուչենիե/: Նրանում ներկայացված է հարցի 

խորը ուսումնասիրումն ու վերլուծությունը:Պրոբլեմային ուսուցումը յուրահատուկ տեղ է զբաղեցնում 

դպրոցական կրթության մեջ և ներառում է մի շարք մեթոդներ՝ պրոբլեմային շարարանքի, մասնակի-

որոնողական և հոտազոտական: Դրա հետ մեկտեղ պրոբլեմային ուսուցման համար ընդհանուր են 

հանդիսանում պրոբլեմային իրավիճակների տեղծումը, պրոբլեմային առաջադրանքներն ու հարցերը և 

ուսումնական պրոբլեմների լուծումը: Էություն այն է, որ նքր նյութի շարադրման և հետագա ամրապնդման 

ընթացքում առաջարկվում են հանձնարարություններ, որոնց կատարման նպատակն է աշակերտների մոտ 

ամրապնդել նախկինում ստացած գիտելիքների կիրառման ունակությունը: Սովորողների առջև դրվում է 

խնդիր,  որոնք նրանք պետք է լուծեն ինքնուրույն կամ ուսուցչի օգնությամբ, գտնեն լուծման եղանակաները 

կամ արդեն ունեցած գիտելիքների կիրառման եղանակները նոր պայմաններում: Հակասությունները արդեն 

ունեցած գիտելիքների և նոր հանձնարարությունների միջև պետք է հաղթահարեն ինքնուրույն մտային և 

գործնական գործողություններով, որոնք կունենան ստեղծագործական բնույթ: Ստեղծվում է պրոբլեմային 

իրավիճակ:  

ՊՐՈԲԼԵՄԱՅԻՆ ԻՐԱՎԻՃԱԿ 

Պրոբլեմային իրավիճակը հոգեբանական իրավիճակ է, որում աշակերտը մտավոր բարդություն է ունենում 

ուսումնական խնդրի լուծման ճանապարհին: Պրոբլեմային իրավիճակը սովորաբար ստեղծում , բայց 

հնարավոր է , որ այն ստեղծի սովորողը նաև իր հարցադրումներով: Աշխարհագրության ուսուցման 

շրջանականերում առանձնացվում է պրոբլեմային իրավիճակի ստեղծման երեք տեսակ, ըստ 

Ա.Մ.Մատյուշկինի:  

Առաջին տեսակ՝ իրավիճակ, երբ խնդրի լուծման համար գիտելիքներն անբավարար են, կամ խնդրի 

պայմաններն բովանդակում են ոչ լիարժեք տեղեկություն: Գիտելիքների անբավարարության գիտակցումը 

ստեղծումը է նոր գիտելիք ձեռք բերելու պահանջմունք: 

Երկրորդ տեսակ՝ երբ առկա գիտելիքներից ընտրվում են նրանք, որոնք անհրաժեշտ են խնդրի լուծման 

համար: 

Երրորդ տեսակ՝ երբ աշակերտները պետք է գիտելիքները կիրառեն նոր իրավիճակում: 

ՊՐՈԲԼԵՄԱՅԻՆ ՇԱՐԱԴՐԱՆՔԻ ՄԵԹՈԴ 

Մեթոդի նպատակն է ցույց տալ աշակերտին իմացության բարդ ուղին, ճշմարտության պարզաբանման  

ճանապարհը, որևէ բարդ հարցի ապացուցողական լուծման նմուշը: ՈՒսուցիչն ինքն է առաջադրում հարցը 

և ինքն էլ լուծում՝ խոսքի շարադրման ընթացքում բացահայտելով հետազոտության տրամաբանությունը: 

Աշակերտները հետևում են դատողությունների  ընթացքին, սովորում են կատարել այնպիսի տրամաբանական 

գործողություններ, որոնց օգնությամբ լուծվում է խնդիրը: Օրինակ՝ երկրի գնդաձևության գաղափարի 

առաջացումն ու ապացուցումը ուսուցիչը ներկայացնում է ոչ թե ինչպես իրողություն, այլ շարադրում է մտքի 

առաջացման ողջ ընթացքը, նախադրյալները, կատարում է հուշող դատողութնուններ: Ներկայացնում 

գաղափարի հաստատման ճանապարհին տեղ գտած բոլոր կասկածներն ու ապացույցները: Փորձում է 

փոխանցել հայտնագործության պատմական ժամանակաշրջանի շունչն ու նշել դրա ազդեցությունը 

գաղափարի զարգացման և ձևավորման վրա և այլն: Այսինքն,  ուսուցիչը քայլ առ քայլ անցնում է 

աշակերտների հետ հայտնագործման ճանապարհը: Պրոբլեմային շարադրանքի մեթոդը միջանկյալ տե է 

զբաղեցնում վերհիշական և մասնակի որոնողական մեթոդների միջև և կիրառվում է թե՛ որպես ինքնուրույն 

մեթոդ, թե ՛ որպես այս կամ այն մեթոդի բաղադրամաս: 

ՄԱՍՆԱԿԱԿԻ-ՈՐՈՆՈՂԱԿԱՆ ՄԵԹՈԴ 

Այս մեթոդի նպատակն է աստիճանաբար մոտեցնել սովորողին ստեղծագործական աշխատանքին: Եթե 

վերհիշական մեթոդը սովորեցնում է գործել նմուշով , տիպային պլանով, ապա մասնակի- որոնողական 

մեթոդը սովորեցնում է ցուցաբերել ստեղծագործական մոտեցում: Մասնակաի որոնողական մեթոդը 

կառուցվում է սովորողի առկա գիտելիքների պաշարի հիման վրա և իրականացվում պրոբլեմային և 

ստեղծագործական առաջադրանքների միջոցով, որոնց կատարման եղանակը նախապես աշակերտներին 

հայտնի չէ: Մեթոդի խնդիրն է սովորեցնել աշակերտին կատարել ինքնուրույն առանձին քայլեր իմացության 

ամբողջական գործընթացում: Առաջարկում է սովորողին ուսումնական նյութի որոշ հատված գտնել և 

յուրացնել ինքնուրույն: ՈՒսուցչի խնդիրն է՝ մասնակաի-որոնողական մեթոդը կիրառելով՝ սովորեցնել 

աշակերտներին ոչ միայն կիրառել ձեռք բերած գիտելիքները, այլև կատարել նոր գիտելիքների որոնում: Մեծ 

դեր է խաղում այս  մեթոդի շրջանականերում էվրիստիկ զրույցը, որը բաղկացած է մի շարք փոխկապակցված 

հարցերից: Նրա բովանդակությունը և հարցերի հերթականությունը պետք է լավ մտածված լինեն ուսուցչի 

կողմից, որպեսզի աշակերտները կարողանան ինքնուրույն լուծել առաջարկված իմացական խնդրի առանձին 

մասերը: Էվրիստիկ զրույցը կարելի է կառուցել գործնական աշխատանքների արդյունքների հիման վրա 

քարտեզագրական, վիճակագրական տվյալներով աշխատելիս, արդյունավետ է նրա կիրառումը 

կինոդիտումների հիման վրա: Այսպիսով՝ մասնակի որոնողական մեթոդը նախապատրաստում է սովորողներին 

ինքնուրույն ստեղծագործական գործունեության, բայց լիովին այն ապահովել չի կարող: Ստեղծագործական 

գործունեության լիարժեք ապահովումն արդեն հետազոտական մեթոդի գործառույթն է: 

ՀԵՏԱԶՈՏԱԿԱՆ ՄԵԹՈԴ 

Այս մեթոդի կիրառման շրջանակներում աշակերտներն ինքնուրույն ուսումնասիրում են  իրենց համար 

լիովին նոր նյութը ինքնուրույն: ՈՒսուցչի կողմից առաջադրված խնդիրը հնարավորություն է տալիս կրկնել 

գիտնականի անցած ճանապարհը՝ գիտակցաբար կիրառելով հետազոտության ընդհանուր գիտական և բուն 

աշխարհագրական մեթոդները:  Հետազոտական մեթոդը գլխավորապես կոչված է ձևավորելու սովորողի մոտ 

ստեղծագործական մտածողությունն ու գործելակերպը, որն իրականացվում է նոր նյութի ինքնուրույն 

ուսունասիրման միջոցով: Իրականում հետազոտական մեթոդը հազվադեպ է կիրառվում, ինչը բացատրվում է 

մի շարք պատճառներով՝ այն ժամանակատար է, պահանջում է մեծածավալ նախապատրաստական աշխատանք, 

ուսուցման բազմատեսակ միջոցներ /տեղեկատուներ, հանրագիտարաններ, ատլասներ, գրականություն/ և 

այլն: Դրա հետ մեկտեղ հետազոտական մեթոդի մեթոդիկան դեռ թույլ է մշակված, բացակայում են դրա 

կիրառման հանձնարարականները: Չնայած դժվարություններին՝աշխարհագրության ուսուցման 

գործընթացում կան հնարավորություններ մեթոդի կիրառման համար հենց դասի ընթացքում: Առավել 

նպատակահարմար է մեթոդի կիրառումը /ռեգիոնալ աշխարհագրություն / դասընթացի շրջանականերում 

խոշոր թեմաների և առանձին հիմնախնդիրների ուսումնասիրման նպատակաով: Հաճախ հետազոտական 

մեթոդը կիրառվում է երկրամասագիտական  ուսումնասիրությունների կատարման ընթացքում, քանի որ այն 

ենթարում է տեղեկության հավաք և վերլուծություն անմիջապես բնության գրկում և արտադրական 

ձեռնարկություններում: Տվյալ պարագայում ուսուցիչը նախապես տալիս է աշակերտներին հետազոտակն 

աշխատանքներ, խորհուրդներ է տալիս, ուղղորդում և օգնում է պլանավորել աշխատանքը: Հետազոտության 

արդյունքների հիման վրա աշակերտները կատարում են զեկույցներ, ուսուցիչը ղեկավարում է քննարկումները 

և միասին կատարում են եզրահանգում: Հետազոտական մեթոդն անփոխարինելի է /ռեալ/ պրոբլեմային 

ուսուցման պայմաններում, որն հաշվի է առնում աշակերտների անմիջական հետաքրքրություններն ու 

պահանջմունքները: Ռեալ ուսումնական պրոբլեմն պետք է ելնի աշակերտի պահանջմունքից և 

համապատասխանի նրա պատրաստվածության մակարդակին: Ն. Գրեյվզի աշխատությունում բերված է 



18 
 

հետևյալ օրինակը .մոտակա հանգստյան օրերին նախատեսվում է արշավ, մեզ անհրաժեշտ է իմանալ թե ի՞նչ 

եղնակ է սպասվում այդ օրերին, որպեսզի որոշենք թե ինչ հագուստ և հանդերձանք է մեզ հարկավոր: 

Դասարանը պետք է  բաժանվի խմբերի որոնք, կմշակեն եղանակի կանխատեսումը և կտան ռեալ 

առաջարկներ.:  Այստեղ առկա էիրական  ուսումնական  խնդիր, որի լուծումը պահանջում է ուսումնական 

նյութի մշակման լուրջ աշխատանք: Հետազոտական մեթոդը կիրառվում է նաև դասարանային պայմաններում, 

այս պարագայում առաջարկվում են երկարատև լուծում պահանջող հանձնարարություններ, որոնց կատարման 

համար անհրաժեշտ է լրացուցիչ նյութի հավաքում, վերաիմաստավորում: Սա ավանդական պրոբլեմային 

ուսուցումն է, որում կիրառվում են գիտությունից փոխառնված և աշակերտների հնարավորություններին 

հարմարացված ուսումնական խնդիրները: ՈՒսուցչի գործառույթը կայանում է խնդրի ձևակերպման, 

աշխատանքի կատարման մեթոդների ներկայացման և կատարված աշխատանքի շտկման մեջ, այսինքն նա 

կրկին կատարում է ուղղորդող դեր: Նշենք, որ պրոբլեմային շարադրանքի, մասնակի որոնողական և 

հետազոտական մեթոդների ընտրությունը կախված է ուսումնական աշխատանքի պրոբլեմայնության 

մակարդակի ընտրությունից՝ 

ա/ավանդական՝ ուսուցիչն ինքն է առաջադրում պրոբլեմը և ընդգրկում աշակերտներին դրա քննարկման 

մեջ/ուսուցման մեթոդը՝պրոբլեմային շարադրանքի/: 

բ/գիտելիքի պրոբլեմային ներկայացումը՝ պրոբլեմն առաջարկում է ուսուցիչը, աշակերտները փորձում 

են այն լուծել ինքնուրույն կամ ուսուցչի օգնությամբ, աշակերտներն ընդգրկվում են խնդրի լուծման տարբեր 

փուլերում/ուսուցման մեթոդը՝ մասնակի-որոնողական/: 

գ/աշակերտներն իրենք են առաջարկում և ինքնուրույն լուծում պրոբլեմը ուսուցչի հազվադեպ 

ուղղորդմամբ  կամ լիովին ինքնուրույն /ուսուցման մեթոդը՝ հետազոտական/: Նշված բոլոր մեթոդները, 

ինչպես տեսնում ենք ծառայում են գիտելիքի յուրացման տարբեր մակարդակներին և պայմանավորված են 

միմյանցով:  

ԳԼՈՒԽ 4. ՍՈՎՈՐՈՂՆԵՐԻ ՏՐԱՄԱԲԱՆԱԿԱՆ ԵՎ ՍՏԵՂԾԱԳՈՐԾԱԿԱՆ ՈՒՆԱԿՈՒԹՅՈՒՆՆԵՐԻ 

ԶԱՐԳԱՑՈՒՄԸ ՊՐՈԲԼԵՄԱՅԻՆ ՈՒՍՈՒՑՄԱՆ ՄԵԹՈԴՆԵՐԻ ՄԻՋՈՑՈՎ 

Ներկայիս ժամանականերում սովորողների մոտ նկատվում է տրամաբանական և ստեղծագործական մտքի 

բացակայություն,ինչը խնդիր է առաջացնում ուսումնական պրոցեսը լիակատար և բովանդակալից 

անցկացնելու համար:Տրամամաբանական մտածելակաերպը անհրաժեշտ է ոչ միայն նրանց, ովքեր 

հետագայում  կզբաղվեն մաթեմատիկայով կամ գիտական որևէ հետազոտությամբ,այլ նաև բոլոր նրանց,ովքեր 

կզբաղվեն ժողովրդական տնտեսության տարբեր բնագավառներում: Դպրոցակաների մտավոր 

կարողություններն ու նախասիրությունները, ինչպես նաև մաթեմատիկական մտածողության տարրերը 

հիմնականում ձևավորվում են միժին դպրոցում /5-9-րդ/ դասարաններում: Այդ շրջանում  սովորողներից 

շատերը,որոնք  իրենց առաջադիմությամբ մինչև այդ առանձնապես չեն փայլել, նպաստավոր պայմանների 

առկայության դեպքում կարող են մտավոր կարողությունների անսպասելի դրսևորումներ ցուցաբերել: Նրանք 

կարողանում են ինքնուրույն դատողություններ անել, նկատել որոշակի օրինաչափություններ, որոնել 

խնդիրների լուծման նոր, ոչ ստանդարտ եղանակներ: Կրթության գործընթացում տրամաբանական խնդիրներն 

ունեն ուսուցողական, գործնական և դաստիարակչական նշանակություն: Նրանք զարգացնում են սովորողի 

ալգորիթմական, տրամաբանական մտածողությունը, մշակում մաթեմատիկան կիրառելու գործնական 

հմտություններ,ձևավորում աշխարհայացք: Տրամաբանական խնդիրների լուծումը նրանց մղում է 

ստեղծագործական աշխատանքի: Տրամաբանական խաղերը, հետաքրքրաշարժ առաջադրանքները, սևեռում են 

երեխայի անկայուն ուշադրությունը դասի ընթացքին,տալիս են նոր գիտելիքներ,ստիպում լարված մտածել: 

Տրամաբանական հարցերը սովորողներից պահանջում են հնարամտություն, զարգացնում են 

երևակայությունը,արագորեն ճիշտ լուծումներ գտնելու կարողությունները: Շատ մանկավարժներ հանգում 

են այն տեսակետին, որ դասի ընթացքում  մեծ տեղ պետք է հատկացնել հետաքրքրաշարժ խնդիրներին ու 

առաջադրանքներին, որոնց հիմնական նպատակը սովորածը կրկնելու, ամրապնդելու և կիառելու 

կարողությունների ձևավորումն է: Բազմազան մանկավարժական, տրամաբանական, հետաքրքրաշարժ 

վարժությունները երեխաները կատարում են սիրով ու հափշտակությամբ: Նրանք ինքնուրույն կամ ուսուցչի 

օգնությամբ լուծում են, վճռում, գտնում, կազմում, հորինում, առանձնացնում և այլն: Իսկ այդ ընթացքում 

սովորողները կամա-ակամա սովորում են այն ամենը, ինչը ծրագրված և թաքնված է այդ առաջադրանքների 

հետևում: Պրոբլեմային մեթոդով անցկացված  դասերը հետաքրքրաշարժ ու բազերանգ դարձնելու համար չեն 

միայն, դրանք առաջին հերթին ուսանելի են և նոր գիտելիքներ են հաղորդում, սովորեցնում միտքը լարել, 

տրամաբանել: Պրոբլեմային իրավիճակը զարգացնում է երեխայի երևակայությունը, արագորեն լուծումներ 

գտնելու կարողությունը, համակցված մտածողությունը: Նպատակները. Պրոբլեմային ուսուցումը 

հետապնդում է այնպիսի նպատակներ, ինչպիսին են՝ աշակերտներին օգնել զարգացնելու իրենց մտավոր և 

հետազոտական հմտությունները, աշակերտներին օգնել դառնալու ինքնուրույն սովորողներ: Պրոբլեմային 

դասավանդման մոդելի հիման վրա կառուցված որոշ դասեր կարող են այս բոլոր նպատակները համատեղել: 

Բայց և այնպես, առավել իրատեսական է, որ ուսուցիչը որոշակի դասաշար նպատակաուղղի վերոնշյալներից 

մեկ երկուսին: 

Պրոբլեմային ուսուցման տեխնոլոգիաների կիրառումը սովորողներին հնարավորություն ընձեռում.                                                                                                                                                                                                                                                                                                                   

1.Նախկինում ստացած գիտելիքներն  ու կարողություններն ինքնուրույն կիրառելու նոր իրադրության մեջ:                                                                                                             

2. Ծանոթ ու անծանոթ իրավիճակներում կողմնորոշվելու, պրոբլեմներ տեսնելու, կանխատեսումներ  

անելու, առաջադրելու և ձևակերպելու  վարկածներ:  

3. Տեսնելու ծանոթ օբյեկտի, երևույթի, իրադրության նոր ֆունկցիաները և  առանձնացնելու 

կառուցվածքային ֆունկցիոնալ բաղադրիչները:                                        

 4.  Ձևավորելու և զարգացնելու կարողություններ պրոբլեմները ինքնուրույն լուծելու, այլընտրանքային 

տարբերակներ ու եղանակներ որոնելու, նորը հայտնաբերելու գործընթացում:                                                                                                          

 5.Զարգացնելու ճանաչողական, հաղորդակցական, ստեղծագործական, համագործակցային 

կարողություններն ու հմտությունները: Այդ թվում երևույթներն ու փաստերը վերլուծելու, համեմատելու, 

համադրելու և այլ մտածական գործողություններ: 

6.Բարձրացնելու հետաքրքրությունը առարկայի նկատմամբ, օգտագործելու միջառարկայական կապերի 

հնարավորությունները:                                                           

7. Բարձրացնելու առաջադիմությունն ու գիտելիքների որակը:                                             

8. Մեծացնելու ինքնագործունեության շրջանակը, ընդլայնելու որոնողական հետազոտական 

աշխատանքներ կատարելու ոլորտը:                                                

 Ըստ ժամանակակից  մանկավարժ  Յու. Ամիրջանյանի` պրոբլեմային ուսուցումը ներառում է 

մանկավարժական բազմաթիվ արժեքավոր մեթոդներ ու հնարներ օգտագործելու հնարավորություններ, 

ենթադրում սովորողների ինքնուրույն մտածողության զարգացման լայն հեռանկարներ :Այն` որպես 

զարգացնող ուսուցում, հնարավորություն է ընձեռում ուսուցչին իրականացնելու անհատական ու 

շերտավորված մոտեցում:    

ԳԼՈՒԽ 5.ՕՐՎԱ ԴԱՍԻ ՊԼԱՆՆԵՐ 

ՕՐՎԱ ԴԱՍԻ ՊԼԱՆ 

ԱՄԻՍ,ԱՄՍԱԹԻՎ   

ԴԱՍԱՐԱՆ    9-ՐԴ                                                        Դասի տևողությունը  45ր. 

ԴԱՍԻ ԹԵՄԱՆՙ   Հայաստանն աշխարհի քարտեզում:Սահմանները ,աշխարհագրական դիրքը: 

Դասի նպատակները՝ բարձրացնել սովորողների տրամաբանական և ստեղծագործական 

ունակությունները: 

ա/ակադեմիական  

• Աշակերտներին ծանոթացնել Հայաստանի /Հայկական լեռնաշխարհի /տարածքի 

մեծությանը,սահմաններին և աշխարհագրական դիրքին: 

բ/սոցիալական 

• Խմբային աշխատանք.աշակերտները խմբերով ներկայացնում են Հայաստանի /Հայկական 

լեռնաշխարհի/ աշխարհագրական դիրքի առանձնահատկությունները: 

Անհրաժեշտ պարագաներ ՝ գիրք, տետր, աշխարհագրական ատլաս: 

Ցուցադրական նյութեր՝ Հայկական լեռնաշխարհի քարտեզ,դասագրքի ներդիր քարտեզ,գլոբուս: 

Հիմնական հասկացություններ՝Փոքրասիական,Իրանական բարձրավանդակ,Ալպ-Հիմալայան լեռնային 

գոտի,ՔԱԴ,ՏԱԴ : 

ՕԳՏԱԳՈՐԾՎԱԾ ՄԵԹՈԴ՝ ՊՐՈԲԼԵՄԱՅԻՆ ՈՒՍՈՒՑՄԱՆ ՄԵԹՈԴ 

Դասի ընթացքը. 

Կազմակերպչական մաս՝3ր. 

Հին նյութի հարցում՝15ր. 

Խթանման փուլի նկարագրությունը և տևողությունը. 

Սահմանել Հայաստանի /Հայկական լեռնաշխարհի/տարածքի մեծությունը,սահմանները և 

աշխարհագրական դիրքը. 5ր.: 

Իմաստի ընկալման փուլի նկարագրությունը և տևողությունը. 

Աշակերտները պետք է կարողանան բացահայտել և վերլուծել Հայաստանի /Հայկական լեռնաշխարհի/ 

աշխարհագրական դիրքի առանձնահատկությունները.15ր.: 

Կշռադատման,գնահատման փուլի  նկարագրությունը և տևողությունը. 

Աշակերտները պետք է կարողնան գնահատել ՀՀ տնտեսաաշխարհագրական և քաղաքաաշխարհագրական 

դիրքի հատկանշական գծերը,այդ գործոնների դերը ՀՀ զարգացման բնագավառում.5ր.: 

Տնային հանձնարարություն. 

Ո՞րն է/ աշխարհագրական դիրք/ հասկացության բովանդակությունը:Թվարկեք  և համեմատեք դրա 

տարատեսակները:  

Անդրադարձ՝2ր.: 

ԴԱՍԻ ՊԼԱՆ․ ՈՒՍՈՒՑՉՈՒՀԻ՝ Գ․ Քոչարյան       

Առարկա՝  Աշխարհագրությոն Ամսաթիվ   Կիսամյակ 1 Դասարան 9-ՐԴ 

Թեմա՝ Համաշխարհային տնտեսությունը և ԳՏՀ-Ն: 

Օգտագործվող 

նյութեր՝ 

Դասագիրք,աշխարհի քաղաքական քարտեզ,տետր ,գրիչ,աշխարհագրական ատլաս: 

Դասի նպատակը՝ Բարձրացնել սովորողների տրամաբանական և ստեղծագործական ունակությունները: 

ՈՒսուցանող՝աշակերտները կծանոթանան ՀՏ-Ը և ԳՏՀ-ԻՆ: 

Զարգացնող՝ աշակերտները կփորձեն բացահայտել համաշխարհային տնտեսության զարգացման 

առանձնահատկությունները: 

Դաստիարակչական՝ աշակերտները կփորձեն գնահատել Համաշխարհային տնտեսության ճյուղային և 

տարածքային կառուցվածքի զարգացման միտումները,դրանց ազդեցությունը երկրների ազգային տնտեսության 

վրա: 

 Ուսուցանման արդյունքներ, որոնք կփաստեն, որ ուսուցումը տեղի ունեցավ 

Վերջնարդյունքները Աշակերտները կիմանան համաշխարհային տնտեսության ձևավորման նախադրյալները,գաղափար կունենան 

աշխատանքային միջազգային բաժանման մասին: 

Աշակերտները կկարողանան վերլուծել համաշխարհային տնտեսության որևէ ճյուղի տեղաբաշխման 

փոփոխությունների գլխավոր ուղղությունները: 

Գործողություններ(

ժամ/տևողություն) 

Ուսումնական գործունեություն 

 

Աշակերտներ 

Ուսումնական 

գործունեություն 

Ուսուցիչ 

Հարցադրումներ Կիրառվող մեթոդ(ներ) 

ԳԼՈՒԽ 6.ՊՐՈԲԼԵՄԱՅԻՆ ՈՒՍՈՒՑՄԱՆ ԹԵՍՏ 

Պրոբլեմային ուսոուցման հարցերը տարբերվում են սովորական հարցից: Պրոբլեմային են համարվում 

այն հարցերը, որոնք առաջացնում են իմացական դժվարություն:  

Պրոբլեմային հարցերի լուծումը նպատակահարմար է իրականացնել չորս  փուլով. 

1-ին փուլ- Պրոբլեմի գիտակցում, ընկալում և հակասության բացահայտում:   

2-րդ փուլ- Վարկածի ձևակերպում և լուծման որոնում:  

3-րդ փուլ Վարկածի հիմնավորում, ապացուցում և ստուգում: 

 4-րդ փուլ- Վերջնական  եզրակացություն: 

1. Պրոբլեմի գիտակցում, ընկալում և հակասության բացահայտում  փուլում անհրաժեշտ է, որ 

սովորողները ուշադիր կարդան հարցը, առանձնացնեն պայմանն ու պահանջը, որոշեն տվյալ իրադրության 

Կազմակերպչակա

ն մաս՝3 րոպե 

Հին նյութի 

հարցում  15ր. 

Նոր նյութի 

հաղորդում ՝ 

Խթանման փուլ 

5ր. 

Իմաստի փուլ    

15ր. 

Կշռադատման 

փուլ 5ր. 

Անդրադարձ 2ր.: 

Աշխատում են անհատական և 

ամեն մեկը գրելու է 

համաշխարհային 

տնտեսության կարևոր 

առանձնահատկությունները:  

ՈՒսուցիչը մոնիթորինգ 

է անցկացնում,շրջում է 

դասարանում օգնում և 

վերահսկում է 

անհատական 

աշխատանքները: 

Հարցերի միջոցով 

բացահայտում եմ 

դժվարությունները 

և վերացնում 

կրկնվող 

սխալները: 

Պրոբլեմային 

ուսուցման 

մեթոդներ,պրոբլեմայի 

շարադրանքի,մասնակ

ի-որոնողական և 

հետազոտական 

Տնային աշխատանք Գծապատկերի ձևով պատկերեք ԳՏՀ բովանդակությունը և բացատրեք նրա առանձին բաղադրիչների կապը: 

կամ երևույթի պատճառա-հետևանքային կապերը, համեմատեն նախկին գիտելիքներն ու  նոր 

տեղեկատվությունը և հայտնաբերեն հակասությունը:  

2. Վարկածի /հիպոթեզի/ ձևակերպում և լուծման որոնում  փուլում սովորողները պետք է 

ենթադրություններ անեն տվյալ իրադրության, կամ երևույթի ծագման  պատճառների մասին, ձևակերպեն 

վարկածն ու որոնեն նրա լուծումը:     

 3. Վարկածի հիմնավորում, ապացուցում և ստուգում  փուլում անհրաժեշտ է, որ սովորողները 

ներկայացնեն վարկած  հանդիսացող հարցի պատասխանը, հիմնավորեն այն և հնարավորության դեպքում 

կատարեն  ստուգում:         

 4. Վերջնական  եզրակացություն  փուլում սովորողները պետք է պատասխանեն հետևյալ երկու 

հարցերին.                                                                       

 ա/ Ի՞նչ նոր գիտելիքներ ստացանք,                                                                                   

  բ/ ի՞նչ իմացանք տվյալ իրադրության կամ երևույթի  պատճառա-հետևանքային կապերի մասին:                                                     

 ՊՐՈԲԼԵՄԱՅԻՆ ՈՒՍՈԻՑՄԱՆ ԹԵՍՏ 

ՀԱՐՑ 1.Ո՞ՐՆ Է ՀԱՄԱՐՎՈՒՄ ԱՄԵՆԱՏԱՔ ՄԱՅՑԱՄԱՔԸ: 

ՀԱՐՑ 2.Ո՞Ր ՄԱՅՐՑԱՄԱՔՆ Է ԱՄԵՆԱԽՈՆԱՎԸ: 

ՀԱՐՑ 3.Ո՞Ր ՄԱՅՐՑԱՄԱՔՆ Է ԱՄԵՆԱՉՈՐԸ: 

ՀԱՐՑ 4. Ո՞ՐՆ Է ՀԱՄԱՐՎՈՒՄ ԱՄԵՆԱՑՈԻՐՏ ՄԱՅՐՑԱՄԱՔԸ: 

                                1-ին փուլ                  2-րդ փուլ                3-րդ փուլ               4-րդ փուլ 

ԱՇԱԿԵՐՏ Ա.                     +                                +                                     -                                   + 

ԱՇԱԿԵՐՏ Բ.                      +                                +                                     -                                   + 

ԱՇԱԿԵՐՏ Գ.                      +                                +                                     +                                   + 

ԱՇԱԿԵՐՏ Դ.                      +                                -                                      -                                   + 

ԱՇԱԿԵՐՏ Ե.                      +                                +                                     +                                   + 

ԱՇԱԿԵՐՏ Զ.                     +                                -                                     +                                   + 

1-ին փուլում սովորողները ուշադիր կարդացին հարցերը, առանձնացրեցին պայմանն ու պահանջը, 

հայտնաբերեցին հարցի հակասությունը:                                                                           

2-րդ փուլում ձևակերպեցին հարցի վարկածը և սկսեցին որոնել հարցի լուծումը:  

3-րդ փուլում սովորողները հիմնավորեցին,ստուգեցին և ներկայացրեցին հարցի պատասխանը: 

Վերջնական եզրակացություն փուլում սովորողները պատասխանեցին հետևյալ երկու հարցերին. 

Ի՞նչ նոր գիտելիքներ սովորեցինք. 

Ի՞նչ իմացանք տվյալ երևույթի պատճառահետևանքային կապերի մասին: 

Թեստի անցկացման ընթացքում իմ թիրախային կետում էին 9-րդ դասարանը,մասնավորապես թույլ 

առաջադիմություն ունեցող 6 աշակերտ: Որպես ուղղորդող անձ, իհարկե, արդյունքները ինձ չգոհացրեցին , 

աշակերտները լիարժեք և բավարար չներկայացրեցին երևույթների առաջացման պատճառը  և հետևանքները, 

բայց և այնպես որոշ եզրահանգումներ ճիշտ և տեղին էին: Աշակերտների մոտ նկատվեց տրամաբանական և 

ստեղծագործական ունակությունների որոշակի աճ, ինչի արդյունքում դասը համարում եմ արդյունավետ և 

հաջողված: 

ԵԶՐԱԿԱՑՈՒԹՅՈՒՆ 

Ժամանակակից կրթական համակարգում ավելի են կարևորվում սովորողների մտածողության զարգացման 

խնդիրը: Հանրակրթության առանցքային նպատակներից մեկը աշակերտին մտածել սովորեցնելն է: Թեև 

պատմության մեջ հայտնի են պատահական հայտնագործություններ,այնուամենայնիվ միայն պլանավորված, 

ժամանակակից միջոցներով լավ հագեցած հետազոտությունն է հնարավորություն տալիս բացահայտել և 

խորությամբ ճանաչել դասի ըթացքում առկա խնդիրները:Տրամաբանական և ստեղծագործական 

մտածողության զարգացման համար անհրաժեշտ է աշակերտներին հաճախակի դնել այնպիսի պրոբլեմային 

իրավիճակներում, որոնց մեջ նրանցից պահանջվի հետազոտական մոտեցում: Հարկավոր է այնպես 

կազմակերպել պարապմունքները, որ աշակերտների մեջ ծագեն ոչ միայն պրոբլեմային հարցեր,այլև դրանք 

ինքնուրույնաբար լուծելու ձգտում: Ստեղծագործական մտածողությունը հետազոտական պրոցեսի հիմնական 

բաղադրամասն է, երբ աշակերտն ինքն է բացահայտում, ինքն է գտնում պրոբլեմի լուծման մինչ այդ իրեն 

անհայտ ուղին: Սովորողին պրոցեսի մեջ ներգրավելու համար անհրաժեշտ է նաև պրոբլեմի հստակ 

սահմանումը, նրա ձևակերպումը, այնուհետև վարկածների առաջքաշում դրանց ստուգում ու հիմնավորում: 

Սերտողական բնույթի գիտելիքներից բացի,պրոբլեմային ուսուցման մեթոդների միջոցով փորձեցի 

բացահայտել աշակերտների մտքի թռիչքը, փորձեցի սովորեցնել ճիշտ մտածել, քանզի ճիշտ մտածելու համար 

անհրաժեշտ է իմանալ և պահպանել տրամաբանության կանոնները՝ իզուր չեն ասում, որ տրամաբանությունը 

մտածողության քերականությունն է:  

Պրոբլեմային ուսուցումը նպաստում է ոչ միայն պատրաստի  գիտելիքների  մատուցմանը, այլ ապահովում է 

սովորողների մասնակցությունը նոր գիտելիքի հայտնաբերման գործընթացին,երբ խթանվում են  սովորողի 

ստեղծագործական կարողությունները,և երբ սովորողն է ստանձնում  հետազոտողի դերը:                                                                                                                                                         

Նշված առավելություններով հանդերձ`պրոբլեմային ուսուցումն  ունի  որոշ թերություններ, որոնք կապված 

են ուսումնական նյութի խնդրահարույց դարձնելու հնարավորության և որոնողական աշխատանքի 

տևողության հետ: Ի ամփոփում վերոնշյալի՝ պրոբլեմային ուսուցման դեպքում ուսուցիչը քաջալերում է 

աշակերտի ակտիվ մասնակցությունը, աշակերտներին մղում է իր գիտելիքների պաշարի ինքնուրույն 

հայտնաբերմանը կամ կերտմանը: Աշակերտներին աշխարհի մասին գաղափարներ կամ տեսություններ 

մատուցելու փոխարեն, ինչն անում է ուղղակի դասավանման մոդելով առաջնորդվող ուսուցիչը, պրոբլեմային 

ուսուցման դեպքում նա հարցադրման կամ պրոբլեմային ուսումնառության մոտեցումների կիրառման միջոցով 

աշակերտներին հնարավորություն է տալիս ինքնուրույն կառուցել սեփական գաղափարներն ու 

տեսությունները: 

